 Ресурс авторы Шәйдуллина Л.К.

Сезгә бирер киңәшләрем байтак...
Үткәрү формасы: конференция-очрашу

Чакырыла: 5 нче сыйныф укучыларының әниләре, китапханә хезмәткәрләре, почта хезмәткәрләре, татар теле һәм әдәбияты укытучылары

Вакыты: 27 нче ноябрь 2013 нче ел
Үткәрүчеләр: татар теле укытучылары
Максат: матур әдәбиятның бала тәрбиясендәге урынын күрсәтү, әһәмиятен ачу; гаиләдә китап, көндәлек матбугат уку культурасы булдыру; якташ әдипләребез иҗатына кызыксыну тәрбияләү.

Әзерлек эшләре, җиһазлау: бер төркем укучының якташ шагыйрә Вәсимә апа Хәйруллина шигырьләрен яттан сөйләүләрен әзерләү;  китап күргәзмәсе; юбиляр шагыйрәне котлауны оештыру, шагыйрә иҗатын яктырткан презентация.

Конференция барышы

Кашыкчылар ансамбле чыгышы
Укучылар Вәсимә  Хәйруллина шигырьләрен укыйлар
1 укучы: Вәсимә Хәйруллинаның  "Балам, балам, дисең" шигырен укый.
Алып баручы: Хәерле кич, кадерле әниләр. Яңгыраган шигъри юллар аша без сезне узган якшәмбедә билгеләп үтелгән Әниләр көне белән тәбрик итәбез. Сезгә исәнлек-саулык, уңышлар телибез. Балаларыгыз сезне сөенечле хәбәрләре, яхшы билгеләре, үрнәк тәртипләре белән генә куандырсын иде дигән теләктә калабыз. 

     Без бирегә бүген "Әниләр конференциясе"нә җыелдык.  Исемен гади генә "Сезгә бирер киңәшләрем байтак" дип куярга булдык. Сүзебез матур әдәбият, аның бала тормышындагы урыны, роле, китап укуның укучы үсешенә йогынтысы хакында булыр. Ә киңәшләрне бүген без Татарстан Язучылар берлеге әгъзасы, районыбыз шагыйрәсе Вәсимә Лотфулла кызы Хәйруллинадан ишетәсе килде. Безнең чакыруны кабул итеп, ерак юлларны үтеп килгәнегез өчен бик зур рәхмәт Сезгә, Вәсимә апа. 
2 укучы: Шагыйрәнең тормыш юлы белән таныштыра. 

Алып баручы: Вәсимә апа, минем сезне залның түренә, шушы өстәл артына чакырасым килә. Рәхим итегез. 

   Кадерле әниләр. Инде әйтеп узганымча, бүген без галиҗәнап китап турында, аны укуның файдасы турында сөйләшербез. Тик сүзне, Вәсимә апа, сезгә бирәсе сораудан башлыйк әле. Сезнең тормышта китап нинди урын уйнады, матур әдәбиятны укучыдан аны язучыга әверелү кайчан булды? 
Алып баручы: Вәсимә апа, балалар китап укымый, күп вакытларын интернет челтәрендә, анда да кирәкле мәгълүмат эзләп түгел, ә үз битләрендә төрле язмалар чуарлап утырып уздыралар. Укымау, үз чиратында уку тизлегенең кимүенә дә китерә. Дәреслек материалын укып чыгу артык авыр һәм бик озак вакытны ала.  Озак еллар белем биргән тәҗрибәле укытучы буларак, бу проблеманы чишү өчен, әти-әниләргә нинди киңәшләр бирә алыр идегез микән? 

Алып баручы: Китап укуга уңай мөнәсәбәтне бары гаиләдә генә уятып була. "Оясында ни күрсә, очканында шул булыр" дигән бит халкыбыз. Сезнең гаилә мисалында сөйләшик әле. Тәҗрибәгез үрнәк булсын.
Алып баручы: Вәсимә апа, безнең барыбызның телендә бер җөмлә: "Җитешеп булмый бит". Бу очракта нәрсә киңәш итәсез? 

Алып баручы:  Бик яратып укыган авторларыгызны әйтегез әле.
Алып баручы: Вакытлы матбугат турында да сөйләшеп алыйк. Газета-журналлар укыйсызмы? Кайсылары күңелегезгә  якын?
Алып баручы: Ата-аналарга нинди киңәшләрегез бар?
(Түгәрәкләр, татарча газеталарга мәкаләләр, уку, танышу)

Алып баручы: Кадерле әниләр. Бүгенге сөйләшүгә Вәсимә апаны чакыруыбызның тагын бер сәбәбе бар бит. Үтеп барган 2013 нче ел Вәсимә Лотфулла кызы Хәйруллина өчен истәлекле юбилей елы. Олы хөрмәткә лаек хезмәттәшебез, балалар өчен бик матур шигырьләр бүләк итүче якташыбыз үзенең түгәрәк гомер бәйрәмен билгеләп үтте. Вәсимә апа бирегә бүген сезне котларга телүчеләр дә килде. Котлау өчен сүз бистәнең ветераннар советы рәисе Сания Габдулхак кызы Гыйззәтовага бирелә. 

Җыр 

Ачык микрофон
Бистә китапханәчеләре котлый.
Җыр

Йомгаклау өчен сүз мәктәп директоры Хабибуллин Р.Г. бирелә
